
Boysi sa vataritengeni ona quole 
Ivi, bati oye me sinae doyra oyra 
boysi taba ka tu.



Sinani duole sa poro veloso varoka 
sa koyini taba oyra pita peru ni te 
sanoyqa. No sa voy goyti oye te kue 
quole, <<Be sa voy sa tuna Bangara 
sa soyna, <Rabu kasi mibu oyke 
veverea doyra oyra azu ka kuo te 
baruoe ba>?>> Sa voy.



Quole sa vatavele 
la te kue duole, 
<<Raru karu majala 
oyke veverea oyra azu 
ka kuo te baruoe, ba Bangara sa voy, 
<Azu sa kuo te arakaluoboroa baruoe rabu 
kasi mibu oyke veverea, no kasi mibu tebe 
soy, moyna voy rabu kabu 
lei,> sa voy Bangara>> 
sa voy. 



Sa voy goyti duole 
te kue quole <<Sa 
tuna rabu sa taka mibu 
lei,>>. <<Bati Bangara 
sa utini te tava rabu kabu oyke veverea 
azu matae mibu me tadeki, no rabu ini 
mibu seva Bangara, mibu utini pita sa 
noyi no roka,>> sa voy.



Sada quole sa mia veverea azu sa 
miminoyi moyra oyke no sa 
vasosoyko matae, no sa noyi sua 
me pale taruoe, oye sa pale kavia 
no sa oyke tani. Oye sa koyna vele 
kavia ona leikekutae, 
sa kuo una oye, no 
oye sa oyke. 



Sinani matae doyru oyru sa tadeki, no 
oyru kuru utini kuru qula; si oyru kuru 
toyqo voyrangae azu piqi no kuru 
sapinini senini doyru.



Ba Iaova Bangara sa keleike la 
boysi, <<Be ko kue re?>> Sa voy. Sa voy goyti boysi, 
<<Aro ko ase qotuqotum re te baruoe, no aro ko isi 
varoka bati aro ko qula; si ko kupika,>> sa voy. 



No sa voy goyti Bangara, <<Ada sa 
soynani amo re ko qula ne? Be sa voy re ko 
oyke veverea azu ko voytuni amo ro kasi mo 
oyke ba?>> Sa voy. 



Boysi sa voy goyti, <<Quole re ko toyro toringini 
aqo ro- oye sa koyna aqo ro kavia veverea azu, 
no aro ko oyke,>> sa voy. Sinani Iaova 
Bangara sa voy goyti te kue quole, <<Be sa 
voy re ko joyjuni pita goyti ne?>> Sa voy. 
Quole sa voy goyti, <<Duole sa vaqoylo 
aqo, si aro ko oyke,>> sa voy.



Sa voy ta oye, Iaova Bangara 
sa sure kesini oye te Barue ni 
Idini me jaju te lua oye sa 
poroa moyna me. 



Oye sa sure sia boysi, oye sa la 
voyko te neva sa pukae me ngada te 
Barue ni Idini matizana serebimu, no 
keike lato sa qala sa sesele 
lame, sa barani zoka te ngoyni 
sa kue azua tu.



Boysi sa vakapoyto Ivi ona quole, no oye sa iro so no 
sa vapuodo Keni. Qoule sa voy goyti, <<Sinani te ona 
arasasaoto Iaova aro ko tungene keike leike.>> Te 
rokusua oye sa vapuodo keike likae oye, taritongoa 
oye Ebolo. Ebolo sa boysi miatoyke 
                         oyra sipi, no Keni sa 
                             boysi zetuni lua. 



Sa doka sada Keni sa iro me kavia veverea lua me ona 
keke te kue Iaova. No Ebolo sa iro vele me oyra sipi ka 
kusuru ka puodo kinaka te ona vaua sipi. 
Iaova sa mia vaboyte Ebolo no ona 
keke, ba oye kama mia vaboyte vo Keni 
no ona keke. Sa voy ta oye, Keni sa 
moma varoka, no sa 
matakulakusu.



Sinani Keni sa voy goyti te kue likae oye Ebolo, <<Aria 
itu matu zolelalu te sanoyqa.>> Sada oyru kuru la kuo 
te sanoyqa, Keni sa taleiqe la no sa voyevale Ebolo.



Sinani Iaova sa voy goyti te kue Keni, <<Be sa kue 
likam re Ebolo ne?>> Sa voy. Oye sa vatavele la 
<<Aro kama utini qo! Kama aro vo ko miatoyke 
likaqu!>> Sa voy. Si, Keni sa kesini 
tarakenakae Iaova no sa la kuo te 
vodu ni Nodi, ngoyni sa pukae me 
ngada nevae Idini. 



Adama sa vakapoyto noypo ona quolekutae, oye sa 
vapuodo vele keike toytuleike sa vataritingini Seti, sa 
voy goyti oye, <<Bangara sa koyna aqo keike 
so me sokani Ebolo bati Keni sa voyevale 
moyna oye.>> 



Sa puodo soypa Seti, Adama sa tu vele 800 ave no sa 
vapoudo vele oyra toytuleike no toytuquole. Tunurinia 
ave Adama sa tu sa 930 no sinani oye sa lei.



Iaova sa mia jaju roka te boysi te vodu ni 
te lua sa poyu varoka, no zelalae oyra 
vatovato piruku sa kuo te pongoa sa 
zaqala tabasada. 



Si Iaova sa voy, <<Aro me siro sia oyra boysi 
aro ko vaporo moyna te lua- oyra boysi 
no oyra pitapupura, oyra pita tu ka 
qaqara te lua no oyra roroko te 
maloykanae, bati aro ko nanana 
vele ko joyjuni 
  moyna oyra.>> 



Ba Iaova sa kemani Noa. Noa sa tungene 
tulu toytuleike: Semu, Hamu no Japeti. 

